Негізгі капиталға инвестиция жұмсау

Облыс бойынша қосымша бағалауды ескере отырып, негізгі капиталға жұмсалған инвестициялар көлемі 125683,3 млн. теңгені немесе 2006 жылдың деңгейіне қатысты алғанда 102,7%-ды құрады. Инвестициялардың республикалық көлеміндегі үлес салмағы бойынша (3,9%) облыс  9  орын алды.

Есеп тапсырған кәсіпорындар шеңбері бойынша негізгі капиталға жұмсалған инвестициялар көлемі 111847,7 млн. теңгені құрады, бұл 2006 жылға қарағанда 4,9%-ға аз. Облыстың 19 өңірінің 10-ында инвестицияның өсімі байқалды, олардың ішінде Тарбағатай (3,1 есеге), Бесқарағай (2,6 есеге), Көкпекті (2,1 есеге), Зайсан (62,6%-ға), Үржар (55,5%-ға) аудандары, Өскемен (23,5%-ға) қаласы, Абай (17,4%-ға), Күршім (11,6%-ға) аудандары, Семей (9,3%-ға)  қаласы, Зырян (2,4%-ға) ауданы бар. Инвестиция көлемінің азаюы Бородулиха (6,7 есеге), Шемонаиха (1,9%-ға), Ұлан (1,7 есеге) аудандарында, Риддер (36,2%-ға) қаласында, Глубокое (35,2%-ға), Катон-Қарағай (33,6%-ға), Жарма (25,2%-ға) аудандарында, Курчатов (22,8%-ға) қаласында, Аягөз (7,5%-ға) ауданында байқалды. 

Облыстың экономикасы мен әлеуметтік саласына қаражаттың негізгі үлесін (жалпы көлемнің 77,0%-ы) жеке меншік нысандағы кәсіпорындар мен халық инвестициялады, мемлекеттік және шетелдік кәсіпорындардың үлес салмағы тиісінше 21,4% және 1,6%-ды құрады.

Республикалық бюджет қаражатының басым бөлігі электр энергиясын, газ бен суды өндіру мен таратуға (аталған көзден барлық инвестицияның 37,5%-ы), жергілікті бюджеттен – білім беруге (20,3%-ы), меншікті қаражаттан – өңдеу өнеркәсібіне (38,4%-ы), қарыз қаражаттарынан – көлік пен байланысқа (55,1%-ы) жіберілді.

Қаңтар-желтоқсанда шетелдік қаражатпен өңдеу (36,6%-ы) және кен өндіру (19,5%-ы) өнеркәсіптері, көлік және байланыс (барлық шетелдік қаражаттың 42,6%-ы), құрылыс (1,1%-ы), тұрғын үй құрылысы (0,2%) қаржыландырылды. Шетелдік инвестицияның басым бөлігі Аягөз ауданында (43,7%-ы) игерілді.

Негізгі капиталға жұмсалған барлық инвестицияның үштен бірге жуығы өңдеу өнеркәсібінің дамуына жіберілді. Қаражаттың айтарлықтай бөлігі кен өндіру өнеркәсібі мен көлік және байланыс  саласына жұмсалды.

Жыл басынан бері 50731,1 млн. теңгенің негізгі қорлары іске қосылды, олардан 17338,6 млн. теңге (34,2%-ы) – өңдеу өнеркәсібінде, 5680,1 млн. теңге (11,2%) - кен өндіру өнеркәсібінде.

   Облыс бойынша қосымша бағалауды ескере отырып, негізгі капиталға жұмсалған инвестициялар көлемі 43530,9 млн. теңгені немесе 2006 жылдың қаңтар-маусымындағы деңгейге қатысты алғанда 114,8%-ды құрады. Инвестициялардың республикалық көлеміндегі үлес салмағы бойынша (3,5%) облыс 9  орын алды.

Есеп тапсырған кәсіпорындар шеңбері бойынша негізгі капиталға жұмсалған инвестициялар көлемі 39804,9 млн. теңгені құрады, бұл 2006 жылдың қаңтар-маусымынан 12%-ға көп. Облыстың 19 өңірінің 8-інде инвестицияның өсімі байқалды, олардың ішінде Тарбағатай (3,8 есеге),  Глубокое (2,4 есеге), Жарма (85,2%-ға) аудандары, Өскемен (84,9%-ға) қаласы, Үржар (59,1%-ға), Көкпекті (49,5%-ға) аудандары, Риддер (16,4%-ға), Семей (9,8%-ға),) қалалары бар. Инвестиция көлемінің азаюы Бородулиха (3,8 есеге), Абай (3,2 есеге), Аягөз (2,5 есеге), Катон-Қарағай (48,4%-ға), Зайсан (38,8%-ға), Абай (34,3%-ға), Зырян (19,1%-ға) аудандарында, Курчатов (12,6%-ға) қаласында, Шемонаиха (11,6%-ға), Ұлан (8,8%-ға), Бесқарағай (5,3%-ға), Күршім (4,9%-ға) аудандарында байқалды. 

Облыстың экономикасы мен әлеуметтік саласына қаражаттың негізгі үлесін (жалпы көлемнің 84,5%-ы) халық пен жеке меншік нысандағы кәсіпорындар инвестициялады, мемлекеттік және шетелдік кәсіпорындардың үлес салмағы тиісінше 13,6% және 1,9%-ды құрады.

Республикалық бюджет қаражатының басым бөлігі электр энергиясын, газ бен суды өндіру мен таратуға (аталған көзден барлық инвестицияның 35,5%-ы), жергілікті бюджеттен – мемлекеттік басқаруға (26,7%-ы), меншікті қаражаттан – өңдеу өнеркәсібіне (48,3%-ы), қарыз қаражаттарынан – көлік пен байланысқа (45,4%-ы) жіберілді.

Қаңтар-маусымда шетелдік қаражатпен көлік және байланыс (барлық шетелдік қаражаттың 37,1%-ы), өңдеу (22,4%-ы) және кен өндіру (40%-ы) өнеркәсіптері, тұрғын үй құрылысы (0,5%) қаржыландырылды. Шетелдік инвестицияның басым бөлігі Глубокое ауданында (40,2%-ы) игерілді.

Негізгі капиталға жұмсалған барлық инвестицияның үштен бірден астамы өңдеу өнеркәсібіне жіберілді. Қаражаттың айтарлықтай бөлігі кен өндіру өнеркәсібі мен көлік және байланыс  саласына жұмсалды.

Жыл басынан бері 16363,6 млн. теңгенің негізгі қорлары іске қосылды, олардан 6374,7 млн. теңге (39%-ы) – өңдеу өнеркәсібінде, 3305,9 млн. теңге (20,2%-ы) – жылжымайтын мүлікпен операцияларда, 1345,5 млн. теңге (8,2%) – саудада, 1265,3 млн. теңге (7,7%) кен өндіру өнеркәсібінде іске қосылды. 

 

Сыртқы экономикалық байланыстар бөлімі

- Облыс әкімдігінің Алтай өлкесінің, Алтай Республикасының, Ресей Федерациясы Новосібір және Самар облыстарының әкімшіліктерімен, сондай-ақ Қытай Халық Республикасы Синьцзын-Ұйғыр автономиялық ауданының Тарбағатай және Алтай аймақтарының әкімшіліктерімен қол қойған, әр түрлі саладағы ынтымақтастық туралы келісімдер іске асырылуда. Ресми және іскер топтар делегациялары өткізген кездесулердің нәтижелері бойынша бірқатар меморандумдарға қол қойылды. Бұдан басқа, өзге мемлекеттер өңірлерімен де ынтымақтастық туралы бірқатар келісімдер жасалды. 

Қол қойылған келісімдер жұмыс істеп, оң нәтижелерін беруде: облыстың аталған өңірлермен тауар айналымы жоспарлы түрде артып, жаңа байланыстар реттеліп, қазіргілері нығайтылуда. Ынтымақтастықтың жаңа салалары анықталуда.

Қытай Халық Республикасы мен Қазақстан Республикасы арасындағы шартқа сәйкес, сауда қызметін дамыту мақсатында 2006 жылғы 26 қаңтарда ҚХР СҰАР Алтай қаласында ҚХР СҰАР Алтай округінің әкімшілігі мен ҚР Шығыс Қазақстан облысының әкімдігі ҚР азаматтарының визасыз бір күндік кіруі негізінде «Майқапшағай-Зимунай» шекаралық сауда орталығын ашу туралы келісімге қол қойды. «Майқапшағай-Зимунай» шекаралық сауда орталығы өз жұмысын 2006 жылғы 1 наурызда бастады, ресми ашылу рәсімі 2006 жылғы 28 наурызда өтті.

Шекаралық сауда орталығының ашылуы Қытайдың шекаралық өңірлерімен өзара тиімді ынтымақтастықты одан әрі дамыту үшін түрткі болмақ. Бұдан басқа, аталған орталықтың ашылуы облыс экономикасының дамуына айтарлықтай әсер етті. Мәселен, шекаралық сауда орталығындағы ассортимент пен баға деңгейі Шығыс Қазақстанның базарындағы халық тұтынатын тауарлар бағасының төмендеуіне айтарлықтай әсер етті. 

Ағымдағы жылдың 12 айында шетелдерден келген 15 ресми делегация Шығыс Қазақстан облысына келіп қайтты. Келіп-кеткен делегациялармен өткізілген кездесулердің нәтижесінде экономикалық, әлеуметтік-мәдени және сауда қарым-қатынастары мәселелері көрсетілген шекаралас өңірлер арасындағы өзара ынтымақтастық туралы келісімдерге, сондай-ақ өңірлер арасындағы шекаралық ынтымақтастықты кеңейту жөніндегі одан арғы ынтымақтастық ниеті туралы хаттамаларға қол қойылды.

Ағымдағы жылдың 12 айында Монғолияның Әлеуметтік қорғау және еңбек министрінің шақыруы бойынша Шығыс Қазақстан облысының делегациялары Монғолияға барып қайтты. Алтай халқының Ресей Федерациясының құрамына кіруінің 250 жылдығын мерекелеуге байланысты Шығыс Қазақстан облысы әкімінің орынбасары И.В. Белихин бастаған 5 адамнан тұратын делегация 6-8 шілдеде Алтай Республикасына барып қайтты. Шығыс Қазақстан облысының әкімі В.В. Храпунов бастаған делегация 2006 жылғы 17 тамызда РФ Алтай өлкесі Барнаул қаласындағы «Ортақ үйіміз – Алтай» Халықаралық үйлестіру кеңесінің отырысына қатысты. «Ортақ үйіміз – Алтай» ХҮК-не қатысушы делегациялардың басшыларымен екі жақты кездесулер өткізілді, Шығыс Қазақстан облысының 14 адамнан тұратын ресми делегациясы 2006 жылғы 1-5 қыркүйекте Үрімші қаласында өткен 15-ші халықаралық сауда-экономикалық жәрмеңкеге қатысты. 

3 қазанда Орал қаласында Қазақстан Республикасы және Ресей Федерациясы Президенттерінің қатысуымен шекаралас өңірлер басшыларының форумы болып өтті, оған сондай-ақ Шығыс Қазақстан облысының әкімі В.В. Храпунов бастаған облыс өкілдері қатысты.
Сыртқы экономикалық байланыстар бөлімі Ресей Федерациясының, Қытай Халық Республикасының және Монғолияның шекаралас өңірлерімен ынтымақтастық және экономикалық, әлеуметтік-мәдени байланыстарды дамыту жөніндегі іс-шараларды әзірлеп, оны облыс әкімі бекітті. 

Индустриялық-инновациялық бөлімнің 2006 жылғы жұмысы
Индустриялық-инновациялық дамыту стратегиясының 1-кезеңін іске асыру шеңберінде 2004-2005 жылдары облыста 10479, 44 млн. теңге соманың 28 жобасы іске асырылды. 990 жаңа жұмыс орны құрылды. 2006 жылы жалпы сомасы 30517,59 млн. теңгенің 17 жобасын іске асыру басталды. 3270 жаңа жұмыс орнын құру жоспарлануда. 2006 жылдың қорытындысы бойынша 20114,67 млн. теңге игерілді, бұл іске асырылып жатқан жобалардың жалпы сомасының 66,0 %-ын құрайды. Іске асырылып жатқан жобалардың жалпы санының ішінде 5-уі 2007-2009 жылдары іске асырылатын болады, олардың сомасы 24800,4 млн. теңгені құрайды.

Қазақстан Республикасының Индустриялық-инновациялық дамыту стратегиясының 2-кезеңін іске асыру шеңберінде 2006 жылғы 6 қазанда Шығыс Қазақстан облыстық мәслихатының ХІХ сессиясының шешімімен Индустриялық-инновациялық дамытудың өңірлік бағдарламасының 2-кезеңін іске асыру жөніндегі 2006-2008 жылдарға арналған іс-шаралар жоспары бекітілді. Онда 93 557,78 млн. теңгенің 41 жобасын іске асыру, облыстың 283,02 млн. теңге сомаға шығарып жатқан тауарларының бәсекеге қабілеттілігін арттыру жөніндегі әр түрлі іс-шараларды өткізу көзделген. Іске асырылатын іс-шаралар шеңберінде 3 мыңнан астам жұмыс орындарын құру жоспарланып отыр.

Стратегияны іске асыру шеңберінде облыста рационализаторлыққа және өнертапқыштыққа үлкен көңіл бөлініп отыр. Осыған байланысты, 2006 жылғы 13 маусымда рационализаторлар мен өнертапқыштарды, өнертапқыштық саласындағы жетістіктердің республикалық конкурсының жеңімпаздарын құрметтеу рәсімі болып өтті. Облыс әкімі патент иегерлеріне және авторларға алғыс хаттарын тапсырды.

Облысқа қосымша инвестициялар тарту және дамыту институттары арқылы индустриялық-инновациялық жобаларды жылжытуды белсендіру мақсатында 2006 жылғы 15 маусымда 2-ші Өңірлік инвестициялық Форум, сондай-ақ облыс кәсіпорындары үшін «Shart Corporation» компаниясының американдық өкілдерінің қатысуымен «Өңірді одан әрі экономикалық және кластерлік дамыту және облыстық кәсіпорындардың бәсекеге қабілеттілігін арттыру жолдары» тақырыбына облыстық семинар өткізілді. Форум қонақтары үшін Шығыс Қазақстан облысы инвестициялық жобаларының каталогын шығаруға арналған материалдар дайындалды. 

Форум шеңберінде өткізілген индустриялық-инновациялық жобалар көрмесі Шығыс Қазақстан облысының ауқымды инвестициялық мүмкіндіктерін көрсетті. Көрмеде іске асырылуы үшін 1 783 023,1 мың АҚШ доллары сомасында инвестицияны қажет ететін 80-нен астам жоба таныстырылды.

Қазақстан Республикасының Үкіметі айқындаған міндеттердің шеңберінде облыста соңғы екі жыл бойы экономиканың басым салаларында дамытудың кластерлік қырларын енгізу жөніндегі ғылыми-зерттеу жұмыстары жүргізілуде. Жылумен қамтудың баламалы көздері арқылы энергия үнемдеу бағдарламасын іске асыру мақсатында Сол жағалау мектеп-интернатында пилоттық жылу насосын орнату мәселесін оң шешуде көмек көрсетілді.

Қазақстан Республикасы Үкіметінің тапсырмаларын орындау үшін, түсті және қара металдар нырогында тәртіп орнату мақсатында Семей қаласының түсті және қара металл сынықтары мен қалдықтары лицензиаттарын біліктілік талаптарына сәйкестендіру жөніндегі жұмыс аяқталды. 

1. Облыста инновациялық сипаттағы қатерлі жобаларды кредиттеу жөніндегі венчур қорын құрудың орындылығы мәселесі қаралып бітті (мин. – 10 млн. долл. Оның ішіндегі әкімдіктің үлесі 51 % - 663 млн. теңге болуы тиіс).
2. Қазақстан Республикасы Министрліктері, мемлекеттік дамыту институттары, банктер, зейнетақы және венчур қорлары, Қазақстандық қор биржасы, Экспорттық кредиттер мен инвестицияларды сақтандыру жөніндегі мемлекеттік сақтандыру корпорациясы өкілдерінің, ҚР-ның 4 өңірінің, Новосібір қаласының, қалалар мен аудандар әкімдіктері өкілдерінің, кәсіпорындар басшыларының, Шығыс Қазақстан облысы кәсіпкерлерінің қатысуымен 2-ші өңірлік инвестициялық Форум өткізілді. 
3. Облысты индустриялық-инновациялық дамыту стратегиясының 2-кезеңін іске асыру жөніндегі іс-шаралар жоспарын қалыптастыру жөніндегі жұмыс жүргізілді.
4. «ШҚО-да кластерлер енгізу жөніндегі мақсатты іс-шараларды әзірлеу, өнеркәсіп салаларының бәсекелік артықшылықтарын талдау, кластерлерді дамыту жоспарларын әзірлеу және кәсіпорындардың бәсекеге қабілеттігін арттыру» тақырыбына ғылыми-зерттеу жұмыстарын жүргізуді ұйымдастыру жөніндегі жұмыс жүргізілді.
5. Д. Серікбаев атындағы Шығыс Қазақстан мемлекеттік техникалық университетінің мүліктік салымы ретінде технопарк ғимаратын «Алтай» өңірлік ғылыми-технологиялық паркі» АҚ-ның жарғылық капиталына беру мәселесін шешу бойынша облыс әкімдігі тарапынан қолдау көрсету жөніндегі жұмыс жүргізілді.

